
Helebufa lufom dapmaune Galili kwet wapum Kana 
yokwetneŋ metam lufomdi kohokukut tubune hinaŋ 
wapum tigiŋ. Nai uŋaniŋ Jesu miŋ eŋ Jesu tiŋa 
mihiŋiye adi maaŋ wooŋ nanaŋe noŋgoŋ nanaŋdok 
yenimbu ugiŋ.



Wooŋ nanaŋe nanaŋ hatiŋa wain nadapmagiŋ kaŋ 
Jesu miŋdi yoguk, “Wain agaŋ dapmalak.” Unduŋ 
nimbune Jesu miŋdi tipilapilaye-metam indiŋ 
yeniŋguk, “Hidi Jesudi mede hanimbek wondok 
tuwot keleŋ tineŋ.”



Ala Jesudi tipilapilaye-metam yenimbune
ime gilaŋa buŋa kwetkabot wapuhi gineŋ
utokotaugiŋ. Kaŋ yeniŋguk, “Agaŋ ale neeŋ
gila wooŋ me hinamuni kadokolak mimbune
naaŋ kawek.” Unduŋ yenimbune ime wain

mintaguk u gila wooŋ mimbune
naaŋ wain deŋaniŋ buguk u

mu nadiguk.



Tipilapilaye metam heki adi agaŋ nadigiŋ iŋgoŋ adi mu 
nadiguk doktiŋa me kohokukut tuguk u kutinimbu 
buune niŋguk, “Me 
hinamuni tiiŋ adi metam 
timeŋ wain kobahi yembu 
naaŋ 
kabe-nadibubuyeune 
mindaŋ wain hogohi 
yemiiŋ kaŋ naiŋ, 
iŋgoŋ du deti wain 
fofooŋ i kamehebi 
hali kobugoŋ 
ti bulaŋ.”



Jesu adi Bepaŋ kunumneniŋ’walaŋ kudi miŋgoŋ
tububihila tubune mintadakaleguk. 
Kudi i yokwet wapum Kana, 
Galili kwetneŋ uŋoŋ tuguk. 



Nai uŋaniŋ saŋiniŋŋiŋ miŋgoŋ mintaune
mihiŋiyedi kaŋ nadisukilitimiŋgiŋ.



Kaŋ Jesu adi Pita yolineŋ looŋ kalune 
Pita yapmaŋ tam adi yagit tiŋa folooŋ 
kudup daune deihakuk.



Undiniŋ kaŋ kohoŋ foloŋ honeune kedebaguk. Tam 
u kedebaaŋ pilali Jesudok nanaŋe tiulidokomiŋguk.



Ala tebele mele fohebidok tulune metam nohiye 
yagithinit be yabaphinit u yanagila Jesu’walaŋ bugiŋ. 
Metam fee buŋa 
bopnegiŋ, noli hogok 
kwanaiŋiŋ kane bugiŋ. 
Buŋa fakaŋ bopnegiŋ 
kaŋ Jesudi metam 
yagit mebimebihinit 
yehitubu-kedebaaŋ 
noli yabap 
kadakaniŋhinit u 
yehikeleyemguk.



Unduŋ tubune yabap heki kwanai u Jesudi tilak u agaŋ 
nadigiŋ doktiŋa yohautaneneŋ yoŋa yenihep tuguk. 



Jesudi metam yabaphinit yehitubu-kedebaguk tiŋa 
saŋiniŋŋiŋdi metam hogohogok yehitubu-kedebaguk 
doktiŋa metam 
feegoŋ nehi 
wehemila 
kedebadok 
gigine tigiŋ. 



Kaŋ Jesudi Mede Momooŋ yayenilu me lufolufomdi 
me niŋ kayoŋ kohoŋ kumuhi, talik mu yauluguk 
bemŋa bugiŋ.



Bemŋa buŋa Jesu hebeŋ gineŋ
kameŋdok baŋam moŋ kaŋ me u koti
bemŋa yot foloniŋ logiŋ. Looŋ
Jesu yakukneŋ didimeniŋ
kitomuŋa me u gulupŋiŋ
foloŋ halune
kapmau foguk. 



Foune Jesudi nadisukilitihik kanadi bilateŋ niŋguk, 
“Mihine, kadakaniŋge agaŋ 
tumolokutat.” “Nu ganilat. 
Pilali gulupge moŋgola 
yokede weŋ.”



Unduŋ yoŋa muwage foloŋ loune mihiŋiye 
maaŋ noŋgoŋ looŋ ila ugiŋ. Ulune 
fifiŋgobut wapum tubune ime 
giyondaaŋ buŋa muwagehik 
gineŋ foguk. Kaŋ Jesu 
adi damo hadeikuk.



Nimbune sukuleeŋ yeniŋguk, “Munta maŋgoŋde tiiŋ. 
Hidi nadisukilitihik maŋgoŋde gilaŋgilaŋ tilak?” Unduŋ 
yeniŋa pilali yali sububa dut ime yenintoŋa yeniheune 
gitagoŋ kulemaaŋ hakumuk. Kaŋ mihiŋiye 
adi u kaŋ boho tiŋa indiŋ yogiŋ, 
“Me i dediniŋgoŋ 
doktiŋa sububa dut 
imedi medeŋiŋ 
nadiyamuk?”



40 60

Bepaŋ adi metam weleŋdi hinek yabukahileguk
doktiŋa Mihiŋiŋ kubugoŋ hinek kameu

foguk. Adi unduŋ tuguk doktiŋa
metam adi nadisukilitimineeŋ
hogohogok adi kadaka tiŋa
fiit mu tineeŋ, adi tobo

hatihati dapmandapmaŋnit
mokit kahileneeŋ.



Loma 3:23 
Indi hogohogok wanakaŋ kadakaniŋnit

tubudapmagumun, doktiŋa Bepaŋ’walaŋ hatihati
didimeniŋ kahiledok tuwot mu tiyam.

Loma 6:23 
Kadakaniŋ diniŋ tuwaŋiŋ adi kumuŋ titiŋdok. Iŋgoŋ

Bepaŋ siloŋ tobogoŋŋiŋ diniŋ folooŋ adi Wapumnik Jesu 
Kilisto adut kadiŋa hatihati fafaŋeniŋ kahiledok.

Hibulu 9:27 
Meeniŋdi nai kubugoŋ hogok kumuŋdok niniŋit, kaŋ

wondok sigineŋ medenik yodapmaŋdok yoŋit.



Efeso 2:8,9 
Nadiiŋ be? Adi siloŋ tobogoŋ tihamuŋa nadisukilitihik

doktiŋa hehitutumbaguk. Uyadi hide nemek niŋ tubune
moŋ. Bepaŋ welesiloŋŋiŋ doktiŋa unduŋ tihamguk. Be 

kwanai niŋ tigiŋ doktiŋa wondiniŋ tuwaŋiŋ mu hamuŋguk, 
uyadi moŋ. Unduŋ doktiŋa hide’walaŋ wohiye mu yoŋa

tiloloŋdok.

Loma 10:9,10 
Indiŋ yobune tuwot tibek. Jesu adi Wapumne, u mede
yoyoge foloŋ halaak, eŋ Bepaŋdi Jesu kumuŋ gineniŋ
tubukaikanimguk, u welegedi nadisukilitiŋa kedebaaŋ
hatihati kahilewaaŋ. Diki indiŋ hatak. Welenikdi Jesu 

nadisukilitimiŋa metam didimehi titiŋdok eŋ manikdi adi
nadisukilitimiyam, u yohautane kotigoŋ ninigitak.



Jon 3:16,17 
“Bepaŋ adi metam weleŋdi hinek yabukahileguk doktiŋa
Mihiŋiŋ kubugoŋ hinek kameu foguk. Adi unduŋ tuguk

doktiŋa metam adi nadisukilitimineeŋ hogohogok
adi kadaka tiŋa fiit mu tineeŋ, adi tobo hatihati

dapmandapmaŋnit mokit kahileneeŋ. Unduŋ doktiŋa
Bepaŋ adi Mihiŋiŋ kwetfoloŋ iŋoŋ kameu foguk adi metam

mede gineŋ yapmeeŋ yehitubu-kadaka titiŋdok mu 
yoŋa kameu foguk. Adi tobo yehitubu-loda titiŋdok

yoŋa kameu foguk.



1 Jon 5:11-13 
Kaŋ titiŋ unduŋ foloŋ Bepaŋdi medeŋiŋ biyagoŋ u 

tubudakalelak. Bepaŋdi Hatihati dapmandapmaŋnit
mokit nimguk, kaŋ Hatihati woŋ adi Mihiŋiŋ’walaŋkade
hatak. Me nediyeŋ Bepaŋ Mihiŋiŋdut wooŋ galilak, adi

yadi Hatihati u kahilewaak. Eŋ me nediyeŋ Bepaŋ
Mihiŋiŋdut mu wooŋ galilak adi yadi Hatihati u mu 
kahilewaak. Nu metam Bepaŋ Mihiŋiŋ wou nadiŋa

nadisukilitimiiŋ hidi Hatihati dapmandapmaŋnit mokit
haliwooŋ halaak u agaŋ kahilegiŋ, u nadidakaleneŋdok

mede i youhamulat. 

